ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 16-Ի N 1217-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	21.05.2021թ.

	
	N 01/11-1/8041-2021

	Դիտողություններ և առաջարկություններ չկան:
	

	2. Վարչապետի աշխատակազմի 
քաղաքացիական ծառայության գրասենյակ
	18.05.2021թ..

	
	N /44.3/16288-2021

	«Հայաստանի  Հանրապետության կառավարության 2020 թվականի հուլիսի 16-ի N 1217-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ստորև ներկայացվում են հետևյալ առաջարկությունները.
1. Նախագծի 1-ին կետի 1-ին ենթակետով լրացվող 2.1-ին կետով սահմանվում է, որ պաշտոն զբաղեցնելու սահմանային տարիքը լրանալու կամ այլ հիմքով ծառայության թափուր պաշտոն առաջանալու դեպքում այն զբաղեցնելու մրցույթը կարող է նշանակվել պաշտոնը թափուր մնալուց ոչ շուտ, քան երեք ամիս առաջ: Ենթադրվում է, որ Նախագծի հեղինակները նկատի են ունեցել որոշ դեպքերում մինչև թափուր պաշտոն առաջանալը մրցույթ հայտարարելու և անցկացնելու իրավական հնարավորության ստեղծումը։ Նման դրույթի սահմանումը եթե հնարավոր է պատկերացնել «պաշտոն զբաղեցնելու սահմանային տարիքը լրանալու» դեպքում, ապա պարզ չէ սահմանվող՝ «այլ հիմքով ծառայության թափուր պաշտոն առաջանալու» դեպքը, հետևաբար՝ անհրաժեշտ է հստակեցնել կամ հանել «այլ հիմքով» եզրույթը: Առաջարկվում է նաև «պաշտոն զբաղեցնելու սահմանային տարիքը լրանալու» դեպքում ակնկալվող թափուր պաշտոնը զբաղեցնելու համար անցկացվող մրցույթի մասին հայտարարության հրապարակումն ու դրան համապատասխան մրցույթի անցկացման օրը սահմանել այնպիսի ողջամիտ ժամկետներում, որ ակնկալվող պաշտոնի թափուր լինելու ժամկետին նախորդի մրցույթի անցկացման օրը, այսինքն. ոչ թե «մրցույթը կարող է նշանակվել պաշտոնը թափուր մնալուց ոչ շուտ, քան երեք ամիս առաջ», այլ «Պաշտոն զբաղեցնելու սահմանային տարիքը լրանալու դեպքում առաջացող թափուր պաշտոնն զբաղեցնելու համար կարող է հայտարարվել մրցույթ ոչ շուտ, քան երկու ամիս առաջ, ընդ որում՝ մրցույթի անցկացման օր է սահմանվում տվյալ պաշտոնն զբաղեցնելու սահմանային տարիքը լրանալու  ժամկետին նախորդող երեք աշխատանքային օրերից:»: Միաժամանակ հարկ է նշել, որ Նախագծի 1-ին կետի 11-րդ ենթակետի կիրառման ընթացքում հնարավոր է առաջանան իրավիճակներ, երբ ակնկալվող թափուր պաշտոնն զբաղեցնելու համար հայտարարված և անցկացված մրցույթի արդյունքում հաղթող ճանաչված անձին գործնականում հնարավոր չլինի նշանակել տվյալ պաշտոնում․ օրինակ՝ վերակազմակերպման և (կամ) կառուցվածքային փոփոխության արդյունքում այդ պաշտոնի կրճատման, կամ հաստիքների կրճատման պատճառով, կամ տվյալ մրցույթում հաղթող ճանաչված անձն արդեն իսկ նշանակվել է այլ պաշտոնի կամ աշխատանքի և պաշտոնում նշանակվելու մասին դիմում չի ներկայացրել: 
1. Նախագծի 1-ին կետի 2-րդ ենթակետով լրացվող 9.1-ին կետով սահմանվում է այն անձանց շրջանակը, որոնք մրցույթի առաջին՝ թեստավորման փուլին, չեն մասնակցում և նրանց հնարավորություն է տրվում մասնակցել միայն մրցույթի երկրորդ՝ հարցազրույցի փուլին: Հարկ է նշել, որ նման դրույթի սահմանմամբ խախտվում է «Հանրային ծառայության մասին» օրենքի 12-րդ հոդվածի 1-ին մասով սահմանված՝ քաղաքացիների համար հանրային ծառայության հավասար մատչելիությունը՝ իրենց մասնագիտական գիտելիքներին և կոմպետենցիաներին համապատասխան, սկզբունքը: Բացի այդ, Նախագծի 1-ին կետի 2-րդ ենթակետով լրացվող 9.1-ին կետով թվարկումները բավականին ընդգրկուն են. ներկայացված են ոչ թե բացառիկ մեկ-երկու դեպք, այլ ընդգրկել են թե՛ կրթության և որակավորման, թե՛ աշխատանքային ստաժի, թե՛ աշխատանքային գործունեության տարաբնույթ ոլորտների, թե՛ մրցույթին նախորդող մեկ տարվա ընթացքում մրցույթի թեստավորման փուլի մասնակցության և այն հաղթահարելու չափանիշներ, որոնց սահմանումը Նախագծում կասկածի տակ է դնում օրենքով սահմանված կարգով մրցույթի թեստավորման փուլի անցկացումն ընդհանրապես: 













1. Նախագծի 1-ին կետի 4-րդ ենթակետով լրացվող 12.1-ին կետով սահմանվում է, որ մրցույթը կարող է անցկացվել նաև մրցույթի բոլոր մասնակիցների գրավոր համաձայնությամբ որոշված մրցույթն ավելի վաղ անցկացնելու ամսաթվին և ժամին։ Նման դրույթի սահմանմամբ պետք է անպայման հաշվի առնել Նախագծի 11-րդ կետով սահմանված ժամկետը, բացի այդ՝ անհրաժեշտ է նշված դրույթն ավելի հստակեցնել և ներկայացնել մրցույթի մասնակիցների գրավոր համաձայնությունն ստանալու կարգն ու ժամկետները: 
1. Նախագծի 1-ին կետի 14-րդ ենթակետով փոփոխվող «հիմնականում վերաբերում են» բառերը փոխարինել «վերաբերում են» բառով՝ դրույթն ավելի հստակ դարձնելու նպատակով:

1. Նախագծի 1-ին կետի 6-րդ ենթակետն մասնակի, 8-րդ և 16-րդ ենթակետերն առնչվում են Նախագծի 1-ին կետի 2-րդ ենթակետին, որի վերաբերյալ սույն կարծիքով ներկայացվել է առաջարկություն:

1. Միաժամանակ առաջարկվում է Նախագծով անդրադառնալ նաև դիմորդների կողմից մրցույթին մասնակցելու համար ներկայացվող փաստաթղթերի ցանկը Հայաստանի Հանրապետության կառավարության 2020 թվականի հուլիսի 16-ի «Քրեակատարողական և հարկադիր կատարման ծառայությունների պաշտոններ զբաղեցնելու մրցույթի անցկացման կարգը սահմանելու մասին» N 1217-Ն որոշմամբ (այսուհետ՝ Որոշում) կարգավորելու հարցին։
   Որոշման 2-րդ կետով սահմանված կարգի 12-րդ կետի 3-րդ ենթակետի համաձայն՝ մրցույթի հայտարարությունը, ի թիվս այլի, պարունակում է մրցույթին մասնակցելու համար ներկայացվող փաստաթղթերի ցանկը։ Նույն կարգի 13-րդ կետի համաձայն՝ մրցույթին մասնակցելու համար քաղաքացին թղթային կամ էլեկտրոնային եղանակով ներկայացնում է գրավոր դիմում (Ձև N 1-ը կցվում է) և պահանջվող այլ փաստաթղթերը: Հարկ է նշել, որ օրենքով և Կարգով պահանջվող փաստաթղթերի սպառիչ ցանկի թվարկում նախատեսված չէ։ Հիշյալ փաստաթղթերի մասին հիշատակվում է միայն մրցույթին մասնակցելու համար ներկայացվող դիմումի ձևում (Ձև N 1)։
Գտնում ենք, որ դիմումի ձևում պարունակվող գրառումը չի կարող հանդիսանալ փաստաթղթեր ներկայացնելու պարտականություն սահմանող նորմ և պատշաճ վարչարարության սկզբունքների ապահովման նպատակով առաջարկում ենք Կարգում սահմանել այն փաստաթղթերի սպառիչ ցանկը, որոնք անհրաժեշտ և պիտանի են դրանք պահանջելու նպատակին հասնելու համար։
Այս առումով հատկապես խնդրահարույց է դիմումի ձևում նշված «համապատասխան փաստաթղթեր բուժհաստատություններից» պահանջը, ինչպես նաև հարկադիր կատարումն ապահովող ծառայության կողմից հայտարարված մի շարք մրցույթների հայտարարությունների մեջ ներկայացվող փաստաթղթերի ցանկում նշված՝ «ամուսնության վկայականը՝ պատճենով» ներկայացնելու պահանջ: 
	





Ընդունվել է
   Նախագծում կատարվել է համապատասխան փոփոխություն:












































Չի ընդունվել
   Նախագիծն ուղղված է բացառապես հարկադիր կատարողներին, որոնք ընդգրկված են հարկադիր կատարման անվանացանկում։ Վերջիններիս հետ կապված հարաբերությունները կարգավորում են ոչ թե «Հանրային ծառայության մասին» օրենքով, այլ որպես հատուկ օրենք՝ «Հարկադիր կատարումն ապահովող ծառայության մասին» օրենքով: Հետևաբար, Նախագծի 1-ին կետի 2-րդ ենթակետով լրացվող 9.1-ին կետով նախատեսված կարգավորումները չեն խախտում «Հանրային ծառայության մասին» օրենքի դրույթները:
Հենց այդ տրամաբանության հիմքում դրված է «Հանրային ծառայության մասին» օրենքի 2-րդ հոդվածը, համաձայն որի՝ հանրային ծառայության առանձին տեսակների կազմակերպման և գործունեության առանձնահատկությունները սահմանվում են համապատասխան օրենքներով։
Ըստ այդմ էլ, «Հարկադիր կատարումն ապահովող ծառայության մասին» օրենքը՝ որպես առանձնահատկություն սահմանող օրենք, կարգավորում է նաև հարկադիր կատարողի մրցույթի հետ կապված իրավահարբերութունները՝ հղում տալով կառավարության որոշմանը:
Ելնելով պրակտիկայից և պահպանելով մրցույթով նշանակվելու ընդհանուր գաղափարը նպատակահարմար է սահմանել որոշակի առանձնահատկություններ մի շարք հատուկ որակավորում ունեցող անձաց համար՝ սահմանելով, որ վերջիններս մասնկացելու են միայն հարցազրույցի փուլին։
Ընդունվել է
   Նախագծում կատարվել է համապատասխան փոփոխություն:








Ընդունվել է
   Նախագծում կատարվել է համապատասխան փոփոխություն:


Չի ընդունվել
   Տե´ս երկրորդ առաջարկության համար ներկայացված դիրքորոշումը:


Ընդունվել է
   Նախագծում կատարվել է համապատասխան փոփոխություն:


	2. Վարչապետի աշխատակազմ

	06.07.2021թ..

	
	N 02/10.3/22402-2021

	1. Նախագծի 1-ին կետի 2-րդ ենթակետով լրացվող 9.1-ին կետով առաջարկվում է հարկադիր կատարման թափուր պաշտոնները զբաղեցնելու դեպքում սահմանված պահանջներին բավարարող անձանց պարագայում առանց թեստավորման փուլի կազմակերպման անցկացնել մրցույթի միայն հարցազրույցի փուլ: Այս առումով հարկ է նկատի ունենալ, որ «Հանրային ծառայության մասին» օրենքի 2-րդ հոդվածի 3-րդ կետի համաձայն՝ հանրային ծառայության առանձին տեսակների կազմակերպման և գործունեության առանձնահատկությունները սահմանվում են համապատասխան օրենքներով: Միևնույն ժամանակ, «Հարկադիր կատարումն ապահովող ծառայության մասին» օրենքի 12.1-ին հոդվածի 1-ին մասի համաձայն՝ հարկադիր կատարողների մրցույթի անցկացման կարգը սահմանում է Կառավարությունը: Ասվածի համատեքստում, հարկ է նշել, որ նախագծով առաջարկվող թեստավորման փուլին չմասնակցելու պայմանները, ըստ էության, հանդիսանում են պարզեցված կարգով մրցույթին մասնակցելու և պաշտոնում նշանակվելու պահանջներ: Հետևաբար, գտնում ենք, որ առաջարկվող պահանջները հանդիսանում են ոչ թե մրցույթի անցկացման կարգի բաղադրատարր, այլ  ծառայության կազմակերպման առանձնահատկություն՝ հանդիսանալով օրենքի կարգավորման առարկա: Թերևս դրանով է պայմանավորված, որ մյուս պետական ծառայողների մրցույթի կարգը սահմանող համանման որոշումներում նշված կարգավորումը բացակայում է, ուստի նախագծով որդեգրված մոտեցումը հակասում է ոլորտը կարգավորող օրենսդրության ընդհանուր տրամաբանությանը:





































2. Նախագծի 1-ին կետի 14-րդ ենթակետով առաջարկվող կարգավորումից բխում է, որ թեստային հարցերի համապատասխան բնագավառները սպառիչ չեն, ինչը խնդրահարույց է անձանց սուբյեկտիվ իրավունքի իրացման տեսանկյունից, քանի որ հստակ չէ, թե կոնկրետ ինչ բնագավառներից կարող են բաղկացած լինել թեստային հարցերը: 
	Չի ընդունվել
   Նախագիծն ուղղված է բացառապես հարկադիր կատարողներին, որոնք ընդգրկված են հարկադիր կատարման անվանացանկում։ Վերջիններիս հետ կապված հարաբերությունները կարգավորում են ոչ թե «Հանրային ծառայության մասին» օրենքով, այլ որպես հատուկ օրենք՝ «Հարկադիր կատարումն ապահովող ծառայության մասին» օրենքով: Հենց այդ տրամաբանության հիմքում դրված է «Հանրային ծառայության մասին» օրենքի 2-րդ հոդվածը, համաձայն որի՝ հանրային ծառայության առանձին տեսակների կազմակերպման և գործունեության առանձնահատկությունները սահմանվում են համապատասխան օրենքներով։
Ըստ այդմ էլ, «Հարկադիր կատարումն ապահովող ծառայության մասին» օրենքը՝ որպես առանձնահատկություն սահմանող օրենք, կարգավորում է նաև հարկադիր կատարողի մրցույթի հետ կապված իրավահարբերութունները՝ հղում տալով Կառավարության որոշմանը:
Հարկ է նկատել, որ նույն օրենքի 12.1-րդ հոդվածի 1-ին մասի առաջին նախադասությամբ է նախատեսված պաշտոնի նշանակվելու պահանջը, այն է՝ Հարկադիր կատարողները պաշտոնի նշանակվում են մրցույթի արդյունքներով: Նույն օրենքի 9-րդ և 12-րդ հոդվածներով նախատեսված են այն պահանջները, որոնց բավարարելու դեպքում անձը կարող է հավակնել Հարկադիր կատարումն ապահովող ծառայությունում պաշտոնի նշանակվելու։ Պաշտոնի նշանակվելու հավակնորդները, ովքեր դիմել են մրցույթի մասնակցելու համար, ընտրվում են Կառավարության որոշմամբ սահմանված կարգով։
Հատկանշական է, որ օրենսդիրը մրցույթի անցկացման կարգի սահմանումը պատվիրակել է գործադիր իշխանությանը՝ ենթաօրենսդրական ակտի մակարդակում։ Այսինքն, միևնույն է օրենքով են նախատեսված այն պահանջները, որոնց բավարարելու դեպքում անձը կարող է նշանակվել պաշտոնի։ Հենց այդ պահանջներն են, ի թիվս այլնի, ձևավորում հանրային ծառայության այս տեսակի կազմակերպման առանձնահատկությունը, և ոչ օրենքով նախատեսված պահանջներին բավարարող հավակնորդների միջև ընտրություն կատարելու իրավահարաբերությունները կարգավորող ենթաօրենսդրական նորմատիվ ակտի՝ մրցույթ անցկացնելու կարգի դրույթները։ Նախագծով ընդամենը առաջարկվել է որոշակի պայմանների բավարարելու դեպքում հավակնորդների համար սահմանել բացառություն՝ չմասնակցել մրցույթի գրավոր փուլին և միանգամից անցում կատարել մրցույթի բանավոր փուլին։ Ավելորդ չենք համարում նշել նաև, որ օրենսդրական որևէ արգելք չկա, տեսականորեն, մրցույթը առհասարակ անցկացնել մեկ փուլով, սակայն նման կարգի համատարած կիրառումը իր հերթին կհակասեր մի շարք ոլորտներում ընդունված մոտեցմանը։ Հետևաբար, նախագծով առաջարկվող կարգավորումը հենց Կառավարության որոշման առարկա է, քանի որ հանդիսանում է մրցույթի անցկացման կարգի առանձնահատկություն, այլ ոչ թե ծառայության կազմակերպման առանձնահատկություն:

Ընդունվել է
   Նախագծում կատարվել է համապատասխան փոփոխություն:


	4. Վարչապետի աշխատակազմի 
քաղաքացիական ծառայության գրասենյակ
	06.07.2021թ..

	
	N 02/10.3/22402-2021

	1)	Նախագծի 1-ին կետի 2-րդ ենթակետով լրացվող 9.1-ին կետով սահմանվում է այն անձանց շրջանակը, որոնք մրցույթի առաջին՝ թեստավորման փուլին, չեն մասնակցում և նրանց հնարավորություն է տրվում մասնակցել միայն մրցույթի երկրորդ՝ հարցազրույցի փուլին: Կարծիքում նշվել է, որ նման դրույթի սահմանմամբ խախտվում է «Հանրային ծառայության մասին» օրենքի 12-րդ հոդվածի 1-ին մասով սահմանված՝ քաղաքացիների համար հանրային ծառայության հավասար մատչելիությունը՝ իրենց մասնագիտական գիտելիքներին և կոմպետենցիաներին համապատասխան, սկզբունքը: Նախագծին կից ներկայացված ամփոփաթերթի մեջ նշվում է, որ Նախագիծն ուղղված է բացառապես հարկադիր կատարողներին, որոնք ընդգրկված են հարկադիր կատարման անվանացանկում։ Վերջիններիս հետ կապված հարաբերությունները կարգավորում են ոչ թե «Հանրային ծառայության մասին» օրենքով, այլ որպես հատուկ օրենք՝ «Հարկադիր կատարումն ապահովող ծառայության մասին» օրենքով, և հետևաբար, Նախագծի վերոնշյալ կետով նախատեսված կարգավորումները չեն խախտում «Հանրային ծառայության մասին» օրենքի դրույթները: Սակայն «Հանրային ծառայության մասին» օրենքի 12-րդ հոդվածի 1-ին մասով սահմանված սկզբունքները վերաբերում են պետական ծառայության մեջ ընդգրկված բոլոր 11 ծառայություններին, բոլոր հանրային ծառայողներին և հետևաբար հարկադիր կատարման ծառայությունը չի կարող բացառություն լինել, իսկ «Հանրային ծառայության մասին» օրենքի 2-րդ հոդվածի 3-րդ մասը վերաբերում է հանրային  ծառայության առանձին տեսակների կազմակերպումը և գործունեության առանձնահատկությունները համապատասխան օրենքներով սահմանելուն։  Բացի այդ, Նախագծի 1-ին կետի 2-րդ ենթակետով լրացվող 9.1-ին կետով թվարկումները բավականին ընդգրկուն են. ներկայացված են ոչ թե բացառիկ մեկ-երկու դեպք, այլ ընդգրկել են թե՛ կրթության և որակավորման, թե՛ աշխատանքային ստաժի, թե՛ աշխատանքային գործունեության տարաբնույթ ոլորտների, թե՛ մրցույթին նախորդող մեկ տարվա ընթացքում մրցույթի թեստավորման փուլի մասնակցության և այն հաղթահարելու չափանիշներ, որոնց սահմանումը Նախագծում կասկածի տակ է դնում օրենքով սահմանված կարգով մրցույթի թեստավորման փուլի անցկացումն ընդհանրապես: 
2)	Նախագծի 1-ին կետի 6-րդ, 8-րդ և 16-րդ ենթակետերն առնչվում են Նախագծի 1-ին կետի 2-րդ ենթակետին (լրացվող 9.1-ին կետին) և վերոգրյալ դիտարկումների լույսի ներքո նշված ենթակետերը վերանայման կարիք ունեն:
3)	Միաժամանակ առաջարկվել է Նախագծով անդրադառնալ նաև դիմորդների կողմից մրցույթին մասնակցելու համար ներկայացվող փաստաթղթերի ցանկը Հայաստանի Հանրապետության կառավարության 2020 թվականի հուլիսի 16-ի «Քրեակատարողական և հարկադիր կատարման ծառայությունների պաշտոններ զբաղեցնելու մրցույթի անցկացման կարգը սահմանելու մասին» N 1217-Ն որոշմամբ (այսուհետ՝ Որոշում) կարգավորելու հարցին։ Ամփոփաթերթում նշվում է, որ Որոշման N 2 հավելվածի Ձև N 1-ում ներկայացված են փաստաթղթերի ցանկը, և փաստաթղթերի ներկայացման ցանկի հետ կապված պրակտիկայում դեռևս խնդիրներ չեն առաջացել: Կարծիքում նշվել է, որ Որոշման 2-րդ կետով սահմանված կարգի 12-րդ կետի 3-րդ ենթակետի համաձայն՝ մրցույթի հայտարարությունը, ի թիվս այլի, պարունակում է մրցույթին մասնակցելու համար ներկայացվող փաստաթղթերի ցանկը, իսկ 13-րդ կետի համաձայն՝ մրցույթին մասնակցելու համար քաղաքացին թղթային կամ էլեկտրոնային եղանակով ներկայացնում է գրավոր դիմում (Ձև N 1-ը կցվում է) և պահանջվող այլ փաստաթղթերը, սակայն Որոշմամբ պահանջվող փաստաթղթերի սպառիչ ցանկի թվարկում նախատեսված չէ և հիշյալ փաստաթղթերի մասին հիշատակվում է միայն մրցույթին մասնակցելու համար ներկայացվող դիմումի ձևում (Ձև N 1)։ Վերահաստատում ենք այն դիրքորոշումը, որ դիմումի ձևում պարունակվող գրառումը չի կարող հանդիսանալ փաստաթղթեր ներկայացնելու պարտականություն սահմանող նորմ, և պատշաճ վարչարարության սկզբունքների ապահովման նպատակով առաջարկվում է Նախագծում սահմանել այն փաստաթղթերի սպառիչ ցանկը, որոնք անհրաժեշտ և պիտանի են դրանք պահանջելու նպատակին հասնելու համար։ Այս առումով հատկապես խնդրահարույց է դիմումի ձևում նշված «համապատասխան փաստաթղթեր բուժհաստատություններից» պահանջը, ինչպես նաև հարկադիր կատարումն ապահովող ծառայության կողմից հայտարարված մի շարք մրցույթների հայտարարությունների մեջ ներկայացվող փաստաթղթերի ցանկում նշված՝ «ամուսնության վկայականը՝ պատճենով» ներկայացնելու պահանջը:

